
1.
Опис на состојбите во областа и дефинирање на проблемот

1.1
Опис на состојбите 
Согласно Законот за управување со пакување и отпад од пакување, производителот на отпад од пакување своите обврски за постапување со отпад од пакување може да ги остварува самостојно или со склучување на посебен договор со правно лице односно со колективен постапувач, кој во негово име и за негова сметка, ќе постапува со отпадот од пакување.  

Производителот на отпад од пакување е должен да плати надоместок за управување со отпад од пакување. Обврска за плаќање на надоместокот има:

· производителот кој пушта на пазарот на Република Македонија спакувани стоки од кои се создава отпад од пакување и 

· крајниот корисник кој увезува во Република Македонија спакувани стоки од кои се создава отпад од пакување. 

Ослободени од плаќање на надоместокот се:

· производителот кој има склучено договор со колективен постапувач или самостојниот постапувач со отпад како и 

· производителот кој стоките кои ги увезува ги извезува или ги  уништува.

Правното лица кои има склучено договор со колективен постапувач е должен да плати соодветен надоместок за постапувањето со отпадот од пакување на колективниот постапувач. 

Надзор над пресметаниот и уплатениот надоместок за отпад од пакување врши Државниот инспекторат за животна средина. Согласно сегашната поставеност на Државниот инспекторат за животна средина во истиот се вработени 19 инспектори за животна средина надлежни за постапување на целата територија на Република Македонија. Надлежностите на инспекторите за животна средина се инспекциски надзор над примената на прописите од областа на животната средина (вода, воздух, природа, отпад, бучава, хемикалии, индустриско загадување). Согласно тоа инспекторите за животна средина се со образование од областа на техничко – технолошките науки и природно – математичките науки. 

1.2
Причини за проблемите кои се предмет на разгледување 
Главен проблем во однос на вршење надзор над пресметаниот и уплатениот надоместок на отпад од пакување е тешкотии во спроведување на Законот за управување со пакување и отпад од пакување во однос на инспекциски надзор на пресметаниот и уплатениот надоместок. 
Главни причини за претходно наведеното се следните:

- се работи за надзор кој е претежно од економска природа односно надзор над наплата на надоместокот бара познавање на прописите од областа на финансиското и трговското работење кои по својата природа се во надлежност на други органи. Во конкретниот случај надзорот се врши од лица кои се со техничко - технолошко образование или од областа на природно – математичките науки односно истите имаат недоволно познавање речиси никакво за вршење на надзор од ваков тип.  

- голем број на субјекти кои треба да се контролираат и непостоење на државни инспектори во сите населени места на територијата на Република Македонија. Државниот инспекторат за животна средина не е во можност да врши надзор над сите компании во кои се увезуваат или пуштаат на пазар производи кои по нивното искористување се создава отпад од пакување. Бројот на овие правни лица е голем и практични невозможно е на истите да се направи постојан надзор од страна на Државниот инспекторат за животна средина. Воедно, овие правни лица делуваат речиси во сите економски сектори.

- постојана промена на субјектите (згаснување на едни и основање на други, промена на седишта) за кои Министерството за животна средина и просторно планирање ниту пак Државниот инспекторат за животна средина нема податоци;

2. 
Цели на предлог регулативата
Цели кои се очекува да бидат постигнати со донесување на Закон за изменување и дополнување на Законот за управување со пакување и отпад од пакување се:

· поефикасна наплата на надоместокот за пакување и отпад од пакување;

· поефикасно спроведување на законот и

· зголемување на свеста за почитување на законот.
3.
Можни решенија (опции)

3.1
Опис на решението „не прави ништо“  

Решението „не прави ништо“ - Да не се донесе Закон за изменување и дополнување на Законот за управување со пакување и отпад од пакување.

3.2
Опис на можните решенија (опции) за решавање на проблемот

Решение 1 Да се донесе Закон за изменување и дополнување на Законот за управување со Пакување и отпад од пакување со кој надзорот на пресметаниот и уплатенит надоместок, како и на ослободувањето од плаќање на надоместокот да се довери во надлежност на Управата за јавни приходи, како орган кој е надлежен за надзор на уплатените даноци во Република Македонија.
Решение 2 Промена на составот на државни инспектори за животна средина односно отварање можност инспектори да можат да бидат лица и со општествени науки (економски науки), како и зголемување на бројот на вработени инспектори за животна средина.

4. Проценка на влијанијата на регулативата

Можни позитивни и негативни влијанија од секоја од опциите:
Решението „не прави ништо“  -  Да не се донесе Закон за изменување и дополнување на Законот за управување со пакување и отпад од пакување. 

Недонесувањето на законот нема да ја зголеми ефикасноста во примена на законот во однос на наплатата на надоместокот за животна средина.

4.1
Економски влијанија 

 /
4.2
Фискални влијанија 

Недоволоно ефикасен надзор кој што влијае на вкупните приходи во Буџетот на РМ.

4.3
Социјални влијанија 

4.4
Влијанија врз животната средина 

Неспроведување на законот во делот на надзорот со што нема да се соберат доволно средства за собирање и преработка на отпадот од пакување, како и дополнително оптоварување на животната средина со отпад од пакување. 

4.5
Административни влијанија и трошоци – 

а) трошоци за спроведување 

 Нема
б)трошоци за почитување на регулативата 

 Нема
Решение 1 - Да се донесе Закон за изменување и дополнување на Законот за управување со пакување и отпад од пакување

4.1 Економски влијанија

Зголемување на економските активноси за собирање и преработка на отпадот од пакување. 
4.2 Фискални влијанија 
Поефикасна примена на законот во делот на наплата на надоместокот за животна средина.Воедно, вработените во Управата за јавни приходи се веќе обучени и имаат искуство во контрола на наплата на даноци и надоместоци. 
4.3
Социјални влијанија 

Преку ваквиот начин на наплата ќе се влијае на зголемување на свеста кај компаниите за почитување на прописите од областа на животната средина со кои се регулира пакувањето.

4.3 Влијанија врз животната средина 
Примена на прописите ќе придонесе кон поефикасно спроведување на воспоставениот системот за пакување и на тој начин ќе влијае врз комапниите да водат сметка за постапувањето со отпадот од пакување и негово намалувње согласно принципите за заштита на животната средина.
4.5
Административни влијанија и трошоци – 

а) трошоци за спроведување 
Нема
б)трошоци за почитување на регулативата
Нема

Решение 2 –  Промена на составот на државни инспектори за животна средина односно отварање можност инспектори да можат да бидат лица и со општествени науки (економски науки) ), како и зголемување на бројот на вработени инспектори за животна средина.

4. Економски влијанија 
Нема
4.2 Фискални влијанија 
Потреба од зголемување на бројот на инспектори за животна средина кои ке имаат образование од областа на економските науки кое по себе бара дополнителни финансиски ресури за дополнителни вработувања.
4.3 Социјални влијанија 
Неможност за еднаков пристап за надозор од причини што не во сите населени места на територијта на Република Македонија постојат инспектори за животна средина.

4.4
Влијанија врз животната средина 

4.5
Административни влијанија и трошоци – 

а) трошоци за спроведување 

б)трошоци за почитување на регулативата 

5.
Консултации

5.1 Засегнати страни и начин на вклучување
Министерството за животна средина и просторно планирање достави барање на мислење по нацрт текстот на законот до следните институции:
· Министерство за финансии; 
· Управа за јавни приходи; 
· Министерство за економија – Државн пазарен инспекторат;

· Секретаријат за законодавство; 
· Министерство за информатичко општество и администрација и 

Наведените органи ќе бидат консултирани писмено но доколку е потребно ќе се организира и состанок.

5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Опција – „не прави ништо“ е неприфатлива затоа што со недонесувањето на Законот за изменување и дополнување на Законот за управување со пакување и отпад од пакување и понатаму останува истиот начин на наплата на надзор над уплатата и пресметувањето на надоместокот со кој не се овозможува ефикасна наплата на истиот..

Опција 1 – е прифатливо решение затоа што со донесување на Законот за изменување и дополнување на Законот за управување со пакување и отпад од пакување ќе се придонесе кон поефикасна наплата на надоместокот и ќе се влијае врз свеста на компаниите за посериозен пристап во самата наплата на надоместокот.Вработените во Управата за јавни приходи веќе имаат искуство во контрола на наплата на даноци и надоместоци од правните субјекти.

Опција 2.- е неприфатлива од следните причини:

- преставува дополнително оптоварување на буџетот на Република Македонија заради потребните нови вработувањеа, како и е неопходно спроведување на обуки за вршење на надзорот, со што не ќе може ведаш да започне да се спроведува надзорот на наплата на надоместоците. 

6.2
Ризици во спроведувањето и примената на секое од можните решенија (опции)

6.3
Препорачано решение со образложение

Да се прифати опција 1- донесување на предлог на законот за изменување и дополнување на Законот за управување со пакување и отпад од пакување од причини што со прифаќањето на оваа опција ќе се придонесе кон поефикасна наплата на надоместокот кое пак ќе влијае кај компаниите да водат повеќе грижа за отпадот од пакување и начинот на кој постапуваат со него.
7.
Спроведување на препорачаното решение

7.1 Потреба од менување на закони и подзаконска регулатива во областа или други сродни области

            /
7.2
Потребни подзаконски акти и рок за нивно донесување

            /
7.2 Органи на државната управа, државни органи и други органи надлежни за спроведување
Министерството за животна средина и просторно планирање – Државен инспекторат за животна средина

Управа за јавни приходи орган во состав на Министерството за финансии
Министерство за економија, Државен пазарен инспекторат

8.
Следење и евалуација

8.1 Начин на следење на спроведувањето

Следењето на спроведувањето ќе се врши преку евиденција на бројот на извршен надзор од Управата за јавни приходи и следње на висината на надоместоците кои се приход на буџетот на Република Македонија. 
8.2 Евалуација на ефектите од предлогот на закон и рокови 
Во рок од шест месеци од денот на започнувањето на примената на Законот ќе се утврди за колку проценти се зголемил бројот на правни лица кои се вклучени во колективните системи за постапување со отпад за пакување, во однос на бројот кој бил пред донесувањето на овој предлог на измени на законот. 
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:  27.03.2015 година                                                потпис на државен секретар 








        д-р Соња Лепиткова
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:   .02.2015 година                                                                                                              Nurhan Izairi
потпис на министерот 
